
RAPORTI I EKSPERTIT SHQYRTUES

Eksperti Shqyrtues

Bujar Kuçi

Data e pranimit të
ekspertit

20.08.2026

Date e dorëzimit të
raportit

28.08.2026

Nr. i lëndës

2026/0595

BAZA LIGJORE E SHQYRTIMIT

Me datën: 12.08.2026, OE “LAB-OIL SH.P.K.”- Prishtinë, ka parashtruar ankesë me nr:
2026/0595, kundër njoftimit për dhënie të kontratës ku është rekomanduar për kontratë
Operatori Ekonomik: "Petrol Company-SH.P.K.”-Prishtinë, lidhur me aktivitetin e prokurimit:
“Furnizim me karburante” me nr. të prokurimit: "201/26300-26-2068-1-1-1", iniciuar nga
Autoriteti Kontraktues (AK) – Agjencia Qendrore e Prokurimit.

Autoriteti kontraktues ka zbatuar procedure te hapur, lloji i kontrates: furnizim, vlera e
parashikuar e kontrates:

Lot 4 – Furnizim me karburante për nxehmje/gjenerator dhe rezerva për nevojat e institucioneve
publike të Nivelit Qendror - 3,700,000.00€

Lot 9 – Furnizim me karburante për Rajonin e Mitrovicës (Nivel Lokal) -710,000.00€

Konform nenit 113, 114 të Ligjit Nr. 04 / L - 042, i plotësuar dhe ndryshuar me Ligjin 04 / L -
237, Ligjin 05 / L - 068, dhe Ligjin 05 / L - 092, Eksperti Shqyrtues i ka shqyrtuar pretendimet
ankimore të OE ankues.

DISPOZITAT E SHKELURA DHE PRETENDIMET ANKIMORE

KRITERET PËR VLERËSIM

Pranueshmëria e
Operatorëve Ekonomik

6.4 Kërkesat e Pranueshmërise:

Kërkesa 1: Operatori Ekonomik duhet të përmbushë
kërkesat e specifikuara në nenin 65 të Ligjit të
Prokurimit Publik (LPP), Ligjit nr. 04/L-042 për
Prokurimin Publik të Republikës se Kosovës, i
ndryshuar dhe plotësuar me ligjin Nr. 04/L-237, ligjin
Nr. 05/L-068 dhe ligjin. No. 05/L-092. LPP mund të
shkarkohet nga http://krpp.rks-gov.net.

Dëshmia e kërkuar dokumentare:

Evidenca 1: Një deklarata e shkruar nën Betim, e
nënshkruar nga tenderuesi duke përdorur formën në
Aneksin 2.

Dëshmitë lidhur me kërkesat e pranueshmërise qe
kërkohen nga tenderuesi qe propozohet qe te
shpërblehet me kontrate dhe dorëzohen te
Autoriteti Kontraktues para publikimit te Njoftimit
për Dhënie te Kontratës:

Dokumentet te cilat do te kërkohen si dëshmi për
përmbushje te kërkesave te pranueshmërise janë
me se vijon:

1.     Vërtetim te ëshuar  nga gjykata apo  autoritetet
administrative të vendit të themelimit të tenderuesit 
për situatën referuar nenit 65, paragrafi 3, nen-
paragrafi 3.1, 3.2, 3.3, 3.4, 3.5 dhe 3.6 dhe paragrafi
4, nen-paragrafi 4.1, 4.2, dhe 4.4, ( jo me e vjetër se
6 muaj para datës se dorëzimit të tenderit -  kërkohet
– Valide

2.     Një vërtetim te lëshuar  nga Administrata
Tatimore e vendit të themelimit të operatorit
ekonomik, se operatori ekonomik në fjalë nuk
është me vonesë për pagimin e tatimeve dhe
kontributeve së paku deri në tremujorin e fundit
të vitit para datës se dorëzimit të tenderit).-Valide

Dështimi i Operatorit Ekonomik qe është propozuar
qe te shpërblehet me kontrate te sjelle dokumentet te
kërkuara ne piken, 1 dhe 2 i  jep te drejte Autoritetit
Kontraktues qe ofertën ta refuzoj, ta beje konfiskimin
e garancionit për sigurim te ofertës dhe te vazhdoj
me shpërblim te kontratës  me Operatorin Ekonomik
qe është rendit ne vendin e dyte e kështu me radhe.

Në lidhje me dispozitat e tjera të përcaktuara
në Nenin 6 si dhe në rastin kur lëshimi i
dokumenteve dhe certifikatave që referohen
më lart është i pamundshëm për arsye
objektive, apo kur dokumentet nuk mbulojnë të

http://krpp.rks-gov.net/

gjitha rastet për të cilat është nxjerrë dëshmia,
një deklaratë nën betim nga tenderuesi mund
të pranohet si dëshmi e mjaftueshme.

Në rast se tenderi dorëzohet nga një grup i
operatorëve ekonomik, të gjithë anëtarët e këtij grupi
duhet të dorezojnë dëshmi mbi përshtatshmërinë e
tyre sipas nenit Pjesën 6.4 të FDT-së, kjo vlen edhe
per nenkontraktoret.

Dështimi për të paraqitur një nga këto dokumente
brenda afatit kohor, do të thotë që tenderuesi do të
refuzohet , do ti konfiskohet garancioni i sigurimit te
ofertës dhe AQP do të vazhdojë me tenderuesin e
radhës në rang-listë.

Kërkesat e
përshtatshmërisë
profesionale

7.1 Kërkesat e përshtatshmërisë profesionale:

Kërkesa 1. Regjistrimi si operator ekonomik në
regjistrin profesional,         komercial dhe/apo
Regjistrin e ndërmarrjeve në vendin e juaj të
themelimit;

Kërkesa 2. Operatori ekonomik duhet të jetë i
licencuar nga Ministria e Tregtisë dhe 
Industrisë(MTI) se Republikës së Kosovës për
import, shitje me shumice, shitje me pakicë si dhe
licencë për transport të derivateve të Karburanteve
naftë dhe benzin. 

7.2 Dokumentet dëshmuese për përshtatshmëri
profesionale

Evidenca 1: Një dokument i lëshuar  nga autoriteti
përkatës publik në vendin e themelimit të operatorit
ekonomik me të cilin evidentohet regjistrimi i
operatorit ekonomik në atë vend (Çertifikata e
regjistrimit te biznesit) .

Evidenca 2: Licencat për shërbime në sektorin e
karburanteve:

1.     Licenca e importit – Valide  

2.     Licenca e shitjes me shumicë – Valide

3.     Licenca e transportit – Valide

4.     Licencën e shitjes më pakicë për pikat e karburantit
të paraqitura nga Operatori Ekonomik (aneksi 9) për
ofrimin e furnizime me karburante – Valide

Për pikat e karburantit qe priten te nënkontraktohen
duhet të dorëzohen Licencat e shitjes më pakicë dhe
marrëveshjet për nënkontraktim. 

Te gjitha licencat e lëshuara nga institucionet
perkatse duhet që të kenë afat të validitetit në kohen
e dorëzimit te ofertës.

Dështimi i Operatorit Ekonomik që është propozuar
që të shpërblehet me kontrate të dorëzoj Licencat e
shitjes më pakicë dhe marrëveshjet për nën-
kontraktim për pikat e karburantit të nën-
kontraktuara, i  jep te drejte Autoritetit Kontraktues
që ofertën ta refuzoj, të bëjë konfiskimin e
garancionit për sigurim të ofertës dhe të vazhdoj me
shpërblim të kontratës Operatorin Ekonomik që
është rendit ne vendin e dyte e kështu me radhe.

Kërkesat mbi gjendjen
ekonomike dhe
financiare

8.1 Kërkesat mbi gjendjen ekonomike dhe
financiare

Kërkesa 1: Operatori ekonomik duhet të
ketë realizuar qarkullim minimal vjetor per
tri vitet e shkuara, xhiro totale në EURO
minimum:

Lot 1 –  10,380,000.00€

Lot 2 –  5,420,000.00€

Lot 3 –  3,520,000.00€

Lot 4 –  7,400,000.00€

Lot 5 –  4,340,000.00€

Lot 6 –  1,350,000.00€

Lot 7 –  2,610,000.00€

Lot 8 –  3,020,000.00€

Lot 9 –  1,420,000.00€

Në rast se operatori ekonomik dorëzon
tender për te gjitha pjesët (lote), shuma
totale e qarkullimit financiar qe kërkohet
për tu shpërblyer me kontratë për të
gjitha Pjesët-Lotet është totali i gjithave
apo 39,460,000€ .

Apo në rast se OE oferton vetëm për
disa Pjesë-Lote per tu shpërblyer me
kontratë duhet të plotësoj kërkesën
duke pasur qarkullimin financiar në
vlerën e atyre Pjesëve-Loteve së bashku
(vlerat e paraqitura më lartë duhet të
mblidhen për Pjesët që ofertoni).  

Kërkesa 2:Operatori ekonomik duhet të
dëshmoj se ka kapital financiar për
realizimin e kontratës, mjete të gatshme në
bankë ose mbështetje bankare qasje te
pakushtezuar në kredi për realizimin e
kontratës ose bilanc pozitive tek Paraja
dhe ekuivalentët e parasë në fund të vitit
ne Pasqyra e rrjedhjes së parasë për vitin
që përfundon më 31 dhjetor 2025- në vlerë
prej së paku:

Lot 1 –  775,000.00€

Lot 2 –  405,000.00€

Lot 3 –  264,000.00€

Lot 4 –  550,000.00€

Lot 5 –  325,000.00€

Lot 6 –  100,000.00€

Lot 7 -   195,000.00€

Lot 8 –  225,000.00€

Lot 9 –  105,000.00€

8.2 Dokumentet dëshmuese për gjendjen
ekonomike dhe financiare

Evidenca 1:  Deklaratat Tatimore të
dorëzuara në Administratën Tatimore të
Kosovës për 3 vitet e shkuara.

Operatori ekonomik qe përmbush kërkesën
e qarkullimit vetëm me një apo dy vite. Do
të thotë se OE ka përmbushur kërkesën
minimale te përcaktuar ne dokumentet e
tenderit, kusht i domosdoshëm dhe i
detyrueshëm për t’u kualifikuar.

Evidenca 2:  Deklaratë nga banka që
dëshmon se OE ka mjete të gatshme në
xhirollogari ose qasje te pakushtezuar në
kredi për realizimin e kontratës ose
Pasqyra e rrjedhjes së parasë për vitin që
përfundon më 31 dhjetor 2025 në vlerë prej
minimumit te paraqitur tek kërkesa per
secilin Lot qe oferton.

Nese dorëzohet dëshmi nga banka per
mjete te gatshme dokumenti të jetë origjinal
i nënshkruar dhe vulosur nga institucioni
Bankar. Në rastin e kredisë se
pakushtezuar OE duhet të paraqes
dokumentin nga banka në emër të
aktivitetit te prokurimit – origjinal. Në rast
se dorëzohen pasqyra e rrjedhës se
parasë per vitin qe përfundon me
31.12.2025  duhet te jene te nënshkruara
nga auditorët – rishikim i pasqyrave
financiare.

Kërkesat  mbi

mundësitë teknike

dhe/ose
profesionale

9.1 Kërkesa 1: Operatori ekonomik
duhet të ofrojë dëshmi se ka
përfunduar me sukses furnizim
me karburante në 3 (tri) vitet e
fundit (duke filluar nga data e
publikimit te këtij njoftimi për
kontrate) jo me pak se:

Lot 1 –  7,785,000.00€

Lot 2 –  4,065,000.00€

Lot 3 –  2,640,000.00€

Lot 4 –  5,550,000.00€

Lot 5 –  3,225,000.00€

Lot 6 –  1,010,000.00€

Lot 7 -   1,955,000.00€

Lot 8 –  2,265,000.00€

Lot 9 –  1,065,000.00€

Në rast se operatori ekonomik
dorëzon tender për te gjitha
pjesët (lote), shuma totale e
dëshmive qe kërkohet për tu
shpërblyer me kontratë për të
gjitha Pjesët-Lotet është totali i
gjithave apo 29,590,00€ .

Apo në rast se OE oferton
vetëm për disa Pjesë-Lote per
tu shpërblyer me kontratë
duhet të plotësoj kërkesën
duke pasur dëshmit në vlerën e
atyre Pjesëve-Loteve së bashku
(vlerat e paraqitura më lartë
duhet të mblidhen për Pjesët që
ofertoni).  

Kërkesa 2:Operatori ekonomik
duhet të ofrojë dëshmi se ka
në dispozicion mjetet
transportuese të regjistruara
dhe të bazhdaruara/verifikuar
për rrjedhjen dhe vëllimin e
autoboteve, për realizim të
kontratës –per LOT 1 dhe Lot 3
nga  4 autobot. Per Lot 4 – 5
autobot. Për Lot 5,6,7,8 dhe 9

kërkohet nga 2 autobot për
secilin Lot. Per tu shpërblyer
me kontrate në disa Lote duhet
te plotësoj kriteret për të gjitha
mjetet e kërkuara per ato Lote.
(p.sh per tu shpërblyer me Lot
1, Lot 5 dhe Lot 9 duhet të ketë
8 autobote).

Kërkesa 3:Operatori Ekonomik
duhet të dorëzoj një listë të
pikave të shitjes se
karburanteve qe planifikon për
ti shfrytëzuar për realizimin e
kontratës.   Vendet e pikave te
shitjes te cilat kërkohen janë të
specifikuara në Aneksin 9;

Pavarsisht pikave të cekura nga
ana e oferturesit gjatë
realizimit të kontratës
kontraktuesi ka obligim që ti
ofrojë shfrytëzuesve të
kontratës të gjitha pikat e veta
në territorin e Kosovës, për
rastet kur ofertoni si Grup i OE
këtë obligim e ka lideri i Grupit.
– Kjo kërkese nuk vlenë për Lot
3 dhe Lot 4 (vlen per të gjitha
Lotet tjera).

Kërkesa 4: Garancion apo
autorizim apo konfirmim nga
raftineria/prodhuesi

Kërkesa 5: Deklarat e kualitetit
mbi plotësimin e specifikave
teknike per AD-Blue – Kjo
kërkese nuk vlenë për Lot 3
dhe Lot 4 (vlen per të gjitha
Lotet tjera).

Kërkesa 6: Deklarate me
shkrim e nënshkruar dhe e
vulosur nga Operatori

Ekonomik i cili deklaron se ka
kapacitet për të mbajtur dhe
do të mbaje rezerva gjatë gjith
implementimit te kontratës per
sasinë:

Lot 1: 1,000,000 Litra Nafte dhe
60,000 Litra Benzinë;

Lot 3:  500,000 Litra Naftë dhe
20,000 Litra Benzinë

– Vlen vetëm per Lot 1 dhe
Lot 3 (nese ofertoni vetem
ne njërën nga keto Lote
duhet te plotësoni
deklaratën vetëm për atë
Lot.)

Bazuar në këtë kërkesë pjesë
e kontratës do të jetë: Për Lot
1 - Policia Kosovës ndërsa Për
Lot 3 – MM/FSK ne koordinim
me institucionet tjera ne çdo
kohe ka te drejte dhe mund te
beje inspektime për te
konfirmuar posedimin e
rezervave te kërkuara nga OE

9.2 Dokumentet dëshmuese për
mundësitë teknike dhe/ose
profesionale

Evidenca 1:Operatori
Ekonomik duhet te plotësoj
formularin standard të dhënë
në Aneksin 8 te Dosjes se
Tenderit dhe te bashkëngjis
certifikatat përkatëse ose
ndonjë dokument tjetër qe
evidenton liferimin e tillë, ; (i)
kur furnizimi është bërë për një
autoritet publik në Kosovë ose
në një vend tjetër, për dëshmi
të këtij livrimi shërben kopja e
certifikatës (certifikata /raporti i
përkohshëm i pranimit) të
rëndësishme të lëshuar ose të
bashkë-nënshkruara nga
autoriteti i tillë. të gjitha këto
dëshmi duhet të kenë vlerën e
realizuar. (ii) kur furnizimi është
bërë për një blerës privat, për
dëshmi të këtij livrimi shërben
kopja e çdo dokumenti të
nënshkruar nga blerësi dhe
evidentimi i livrimit të tillë me
dëshmi të pagesës nga banka;

Evidenca 2:   Listën e mjetet
transportuese  për realizimin e
kontratës  se bashku me kopjet
librezave valide te regjistrimit
te automjeteve dhe
certifikatën/raportet e
verifikimit për rrjedhjen dhe
vëllimin e autoboteve e
lëshuara nga institucionet
kompetente me afat.

Evidenca 3:   Plotësimi i
Aneksit 9 – te dosjes se
tenderit duke plotësuar

kërkesat e lokacioneve te
pikave te karburantit.

Evidenca 4:Garancion apo
autorizim apo konfirmim nga
prodhuesi / raftineria – që
garanton që do të furnizoj per
kontratën/Lotin e specifikuar
në të cilën ofertoni – origjinal e
nënshkruar dhe vulosur.

Evidenca 5: Deklarat me
shkrim e kualitetit mbi
plotësimin e specifikave
teknike per AD-Blue të
paraqitura në Aneksin 1.

Evidenca 6: Deklarate me
shkrim e nënshkruar dhe e
vulosur nga Operatori
Ekonomik

RAPORTI I KOMISIONI VLERËSUES

INFORMACIONET SHTESË TË MARRA ME ANË TË SQARIME TË KËRKUARA NGA
EKSPERTI SHQYRTUES/TEKNIK

N/A

VLERËSIMI SIPAS NENIT 4.1.26 TË LPP

OE ankues eshte pale me interes sipas nenit 4.1.26 te LPP-se

VENDIMET E MËPARSHME TË OSHP LIDHUR ME RASTET E NGJASHME

N/A

ARSYETIMI PËR DEVIJIM NGA PRAKTIKA E MËPARSHME

N/A

PËRGJIGJE NË PRETENDIMET ANKIMORE TË OE ANKUES - LAB-OIL SH.P.K.

Përshkrim i përgjithshëm:

Autoriteti Kontraktues (AK) Agjencia Qendrore e Prokurimit  ka zhvilluar procedurën e
prokurimit me titull: Furnizim me karburante ” me nr. të prokurimit: 201/26300-26-2068-1-1-
1.

Ky aktivitet i prokurimit është i ndarë ndare në 9 Pjesë (Lote).

OE ankues “LAB-OIL SH.P.K.”- Prishtinë me seli në Prishtinë, ka paraqitur ankesë për pjesët:

Lot 4 – Furnizim me karburante për nxehmje/gjenerator dhe rezerva për nevojat e
institucioneve publike të Nivelit Qendror - 3,700,000.00€

Lot 9 – Furnizim me karburante për Rajonin e Mitrovicës (Nivel Lokal) -710,000.00€

Në këto dy LOT/Pjesë (4 dhe 9), Autoriteti Kontraktues me vendim të datës: 21.07.2026, ka
rekomanduar për kontratë OE “Petrol Company-SH.P.K.”, Prishtinë, ndërsa Operatorit
Ekonomik  ankues i ka dërguar Letër Standarde për tenderuesin e eleminuar, duke e vlerësuar
ofertën e tijë si të pa përgjegjshme.

Me datë: 27.07.2026, OE ankues pa paraqitur kërkesë për rishqyrtim të Vendimit të AK, ndërsa
AK me datë: 03.08.2026 ka refuzuar kërkesën për rishqyrtim.

Me datën: 13.08.2026, OE “LAB-OIL SH.P.K.”- Prishtinë, ka parashtruar ankesë me nr:
2026/0595, kundër njoftimit për dhënie të kontratës ku është rekomanduar për kontratë OE
“Petrol Company-SH.P.K.”-Prishtinë, lidhur me këtë aktivitetin e prokurimit, për LOT/Pjesët 4
dhe 9.

Eksperti shqyrtues ne Pajtim me nenin 114 te LPP-se, ka analizuar  pretendimet ankimore të
OE ankues dhe në vijim janë pretendimet ankimore dhe shqyrtimi i tyre:

PRETENDIMET  ANKIMORE

OE ankues në ankesën e tijë si pretendim ankimor ka paraqitur arësyen e eleminimit të tijë në
këtë procedure,  e në të njëjtën kohë pretendon që AK,  ka përdorur standard të dyfisht sa
përket kërkesës nr.9.1.4 të dosjes së tenderit.

Autoriteti Kontraktues,  eleminimin e ofertës së OE ankues e ka arësyetur duke
deklaruar se OE ankues nuk ka plotësuar kërkesën nr.9.1.4 te kërkesat  mbi mundësitë
teknike dhe/ose profesionale të dosjes së tenderit, në të cilën kërkesë Autoriteti
Kontraktues ka kërkuar:

Kërkesa 4:

“Garancion apo autorizim apo konfirmim nga rafineria/prodhuesi.”

Ndërsa si dëshmi dokumentare është kërkuar:

Evidenca 4:

“Garancion apo autorizim apo konfirmim nga prodhuesi – rafineria, që garanton se do të
furnizojë për kontratën/lotin e specifikuar në të cilin ofertoni – origjinal, i nënshkruar dhe i
vulosur.”

Nga formulimi i kësaj kërkese rezulton se Autoriteti Kontraktues nuk ka kërkuar
domosdoshmërisht vetëm një dokument të titulluar “Autorizim nga Prodhuesi”, por ka
paraparë në mënyrë alternative garancion, autorizim apo konfirmim, me kusht që
dokumenti i paraqitur të dëshmojë lidhjen përkatëse me prodhuesin/rafinerinë dhe furnizimin
për LOT/Pjesën  për të cilin operatori ekonomik ka ofertuar.

1.Lidhur me dokumentacionin/dëshmitë e ofruara nga ana e OE ankues:

Nga shqyrtimi i dokumentacionit të Grupit të OE “LAB OIL” SH.P.K. & N.T. “Fer Petroll”
SH.P.K., rezulton se për përmbushjen e Kërkesës nr. 9.1.4 të dosjes së tenderit  është
paraqitur autorizim i lëshuar nga KASTRATI ENERGY TRADE SH.A.

Mirëpo, nga dokumentacioni i paraqitur nuk rezulton se KASTRATI ENERGY TRADE SH.A. ka
cilësinë e prodhuesit apo rafinerisë së derivateve objekt i këtij aktiviteti të prokurimit. Po
ashtu, dokumentacionit të ofertës nuk i është bashkëngjitur ndonjë garancion, autorizim apo
konfirmim nga një prodhues/rafineri, përmes të cilit do të dëshmohej se prodhuesi/rafineria
garanton furnizimin për LOT/Pjesët për të cilat ka ofertuar Grupi i OE ankues.

Rrjedhimisht, fakti që dokumenti mban emërtimin “autorizim” nuk është në vetvete i
mjaftueshëm për përmbushjen e kërkesës së Dosjes së Tenderit, pasi duhet vlerësuar edhe
cilësia e subjektit që e ka lëshuar atë dhe përmbajtja materiale e dokumentit.

Në këtë rast, autorizimi është lëshuar nga një subjekt për të cilin, bazuar në dokumentacionin
e ofertës, nuk është dëshmuar se është prodhues/rafineri, ndërsa nuk është krijuar as zinxhiri
dokumentar përmes një konfirmimi apo autorizimi të prodhuesit/rafinerisë përkatëse:

Për rrjedhojë, eksperti vlerëson se Autoriteti Kontraktues ka pasur bazë që dokumentin e paraqitur
nga OE ankues të mos e konsiderojë si përmbushje të Kërkesës nr.9.1.4 të Dosjes së Tenderit. Pra ky
pretendim ankimor është i pa bazuar.

2.Lidhur me dokumentacionin/dëshmitë e ofruara nga ana e  OE të rekomanduar “Petrol Company”
SH.P.K.

Sa i përket pretendimit të OE ankues se edhe OE i rekomanduar “Petrol Company” SH.P.K.
ndodhet në situatë të njëjtë, eksperti vlerëson se ky krahasim nuk mund të pranohet në
mënyrën si është paraqitur nga ankuesi.

OE i rekomanduar ka paraqitur dokumentin “Supply Contract with Manufacturer”, të
lëshuar nga OKTA AD – Skopje, e në të cilin dokument është edhe konfirmimi se OCTA AD
është pjesë e grupit HELLENiQ ENERGY:

Pra nga verifikimi i të dhënave dhe dokumentacionit përkatës rezulton se OKTA AD – Skopje
është pjesë e grupit HELLENiQ ENERGY, ndërsa vetë dokumenti i paraqitur përcakton se
Petrol Company furnizohet nga OKTA me derivate të naftës të prodhuara nga HELLENiQ

ENERGY Greece.

Në këtë aspekt duhet bërë dallimi ndërmjet dy dokumenteve të paraqitura nga operatorët
ekonomikë.

Te OE ankues kemi një autorizim të lëshuar nga KASTRATI ENERGY TRADE SH.A., pa u
dëshmuar në dokumentacionin e ofertës cilësia e saj si prodhues/rafineri dhe pa u paraqitur
ndonjë dokument i prodhuesit/rafinerisë që garanton ose konfirmon furnizimin.

Në anën tjetër, te OE i rekomanduar dokumenti është lëshuar nga OKTA AD – Skopje,
kompani pjesë e grupit HELLENiQ ENERGY, dhe në vetë përmbajtjen e dokumentit
identifikohet shprehimisht burimi prodhues i produkteve, përkatësisht HELLENiQ ENERGY
Greece, si dhe marrëdhënia e furnizimit ndërmjet OKTA dhe Petrol Company.

Në rastin konkret, dokumenti i paraqitur nga Petrol Company nuk duhet vlerësuar vetëm nga
emërtimi formal i OKTA-s si “Wholesale trader”, por në kontekst të plotë të marrëdhënies së
dokumentuar ndërmjet Petrol Company – OKTA – HELLENiQ ENERGY, ku HELLENiQ
ENERGY identifikohet si prodhues i derivateve që furnizohen përmes OKTA-s.  Eksperti
vlereson se edhe ky pretendim ankimor është i pa bazuar.

3.Lidhur me pretendimin për trajtim të pabarabartë

OE ankues pretendon se Autoriteti Kontraktues ka përdorur standarde të ndryshme gjatë
vlerësimit, duke e eliminuar ofertën e tij, ndërsa ka konsideruar të përgjegjshme ofertën e
Petrol Company.

Eksperti vlerëson se parimi i trajtimit të barabartë kërkon që kërkesa e njëjtë e Dosjes së
Tenderit të zbatohet në mënyrë të njëjtë ndaj të gjithë operatorëve ekonomikë. Megjithatë,
trajtimi i barabartë nuk nënkupton domosdoshmërisht rezultat të njëjtë kur
dokumentacioni dhe përmbajtja materiale e dëshmive të paraqitura nga operatorët
ekonomikë janë të ndryshme.

Në rastin konkret, dokumentacioni i OE ankues dhe ai i OE të rekomanduar nuk janë të një
natyre dhe fuqie dëshmuese identike.

OE ankues ka paraqitur autorizim nga një subjekt për të cilin nuk është dëshmuar cilësia e
prodhuesit/rafinerisë dhe pa dokument mbështetës nga prodhuesi/rafineria, ndërsa OE i
rekomanduar ka paraqitur konfirmim nga OKTA AD – Skopje, në të cilin ekziston lidhja e
dokumentuar me grupin HELLENiQ ENERGY dhe identifikohet HELLENiQ ENERGY Greece si
prodhues i produkteve me të cilat furnizohet Petrol Company.

Për këtë arsye, eksperti nuk gjen bazë të mjaftueshme për konstatimin se Autoriteti
Kontraktues ka aplikuar standard të ndryshëm vetëm për faktin se dokumentet kanë formë
apo titull të ndryshëm. Përmbushja e kërkesës duhet të vlerësohet sipas substancës dhe
përmbajtjes së dokumentit, e jo vetëm sipas emërtimit formal të tij. Andaj edhe ky

pretendim ankimor është i pa bazuar.

4.Lidhur me pretendimin për çmimin më të ulët dhe dëmin ekonomik

Eksperti ka parasysh pretendimin e OE ankues se oferta e tij ka qenë më e lirë për Lot 4 dhe
Lot 9 dhe se rekomandimi i Petrol Company rezulton me një diferencë të përgjithshme prej
122,099.47 €.

Megjithatë, kriteri i çmimit më të ulët mund të zbatohet vetëm ndërmjet ofertave të cilat
paraprakisht janë konstatuar si të përgjegjshme dhe që i plotësojnë kërkesat e përcaktuara në
Dosjen e Tenderit dhe Njoftimin për Kontratë.

Fakti se një ofertë ka çmim më të ulët nuk mund të sanonte mosplotësimin e një kërkese të
detyrueshme të Dosjes së Tenderit. Parimi i ekonomicitetit dhe efikasitetit të përdorimit të
fondeve publike duhet të zbatohet në harmoni me kërkesat e procedurës së prokurimit dhe
nuk mund të interpretohet në atë mënyrë që Autoriteti Kontraktues të detyrohet të
rekomandojë ofertën me çmimin më të ulët nëse ajo nuk i plotëson kërkesat e përcaktuara
paraprakisht.

Andaj duke u bazuar në të gjitha konstatimet e mësipërme, eksperti vlerëson se pretendimi i
Grupit të OE “LAB OIL” SH.P.K. & N.T. “Fer Petroll” SH.P.K., lidhur me eliminimin e tij për
mosplotësimin e Kërkesës nr. 9.1.4 të FDT-së dhe pretendimin për trajtim të pabarabartë në
raport me OE të rekomanduar “Petrol Company” SH.P.K., është i pa bazuar.

REKOMANDIMI I EKSPERTIT SHQYRTUES

Duke u bazuar në sqarimet e lartpërmendura, eksperti shqyrtues i propozon panelit shqyrtues që ankesa
e OE ankues refuzohet si e pabazuar dhe të mbetet në fuqi vendimi i AK.

Raporti i ekspertizёs ti dorëzohet:

 Autoritetit Kontraktues – Agjencia Qendrore e Prokruimit
 Panelit Shqyrtues – OSHP
 OE ankues – LAB-OIL SH.P.K.

Bujar Kuçi


